OBAVJEŠTENJE  
[bookmark: _GoBack]OPĆINAMA/GRADOVIMA SA PODRUČJA TUZLANSKOG KANTONA O DOSTAVLJANJU PROJEKATA KOJI SE KANDIDIRAJU ZA UVRŠTAVANJE U PROGRAM KORIŠTENJA
          SREDSTAVA PRIKUPLJENIH OD PROMJENE NAMJENE POLJOPRIVREDNOG ZEMLJIŠTA

Odlukom o uvjetima i načinu korištenja sredstava od naplaćenih naknada za promjenu namjene poljoprivrednog zemljišta broj 04/1-11-012668/25 od 28.04.2025. godine  utvrđeni su uvjeti, kriteriji, procedure i način raspodjele sredstava od naplaćenih naknada za promjenu namjene poljoprivrednog zemljišta, prikupljenih na osnovu Zakona o promjeni namjene poljoprivrednog zemljišta (ʺSlužbene novine Tuzlanskog kantonaʺ broj 10/10 i 20/23 u daljem tekstu: Zakon).

Članom 12. Zakona propisano je da se sredstva od naplaćenih naknada za promjenu namjene poljoprivrednog zemljišta mogu koristiti za:
· izradu osnova, programa i projekata zaštite, korištenja i uređenja poljoprivrednog zemljišta,
· provođenje mjera zaštite, korištenja i uređenja poljoprivrednog zemljišta i za inundaciona područja,
· uspostavu informacionog sistema za zemljište,
· zemljišni monitoring,
· izradu karte upotrebne vrijednosti zemljišta,
· izradu projekta višenamjenskog vrednovanja,
· realizaciju poslova utvrđenih programom gospodarenja i
· dekontaminaciju zemljišta i podizanje zaštitnih pojaseva u neposrednoj blizini putnih komunikacija.

Članom 10. Odluke propisano je da općine/gradovi najkasnije do 20. februara tekuće godine dostavljaju Ministarstvu projekte koje kandidiraju za uvrštavanje u Program korištenja sredstava prikupljenih od promjene namjene poljoprivrednog zemljišta u nepoljoprivredne svrhe, koji za svaku godinu donosi Ministarstvo poljoprivrede, šumarstva i vodoprivrede, uz saglasnost Vlade Tuzlanskog kantona.

Imajući u vidu navedeno podsjećamo vas da do 20. FEBRUARA 2026. godine možete dostavite Ministarstvu nove projekte, koje kandidirate za uvrštavanje u Program za 2026. godinu.

Projekti moraju biti izrađeni od strane naučno-stručne institucije ovlaštene od Federalnog ministarstva poljoprivrede, vodoprivrede i šumarstva za vršenje poslova izrade projekata uređenja i zaštite poljoprivrednog zemljišta i mora sadržavati sljedeće elemente:

· podatke o vlasniku/zakupcu, 
· podatke o instituciji koja je izradila projekt,
· podatke o parceli (lokacija, površina i dr),
· podatke o zemljištu (bonitetnu klasu, kulturu, tip zemljišta i pedološke analize),
· analize moraju sadržavati naziv katastarske općine i broj katastarske čestice za svaku 
             parcelu,
· spisak predloženih mjera,
· cjenovnik za svaku mjeru pojedinačno, 
· podatke o planiranoj proizvodnji na predmetnoj parceli,
· ukoliko se uređenje provodi na dvije ili više odvojenih parcela  za svaku se prilaže analiza  zemljišta, a u projektu se moraju odvojeno obraditi (navesti mjere koji treba provesti na parcelama),
· iznos predviđenih ukupnih sredstava za realizaciju projekta ili druge aktivnosti,
· iznos traženih sredstava zajedno sa iskazanim ostalim izvorima u konstrukciji finansiranja   (vlastito učešće i /ili drugi izvori) za realizaciju projekta,
· planirani rok početka realizacije navedenog projekta ili druge aktivnosti.

Poljoprivredno zemljište obuhvaćeno Projektom mora imati minimalnu površina  u kompleksu od 0,5 ha, dok ukupna površina zemljišta koje je obuhvaćeno Projektom ne može biti manja od 5 ha.
Uz projekt se obavezno dostavlja Izvod iz prostornog plana općine/grada.







